СООПШТЕНИЕ
за  јавна расправа за изготвување на Предлог на Закон  за 
изменување и дополнување на Законот за заштита на културното наследство
Ве информираме дека со донесување на Законот за концесии и јавно приватно партнерство („Службен весник на Република Македонија бр. 6/12),  произлезе обврската за усогласување и на Закон за заштита на културното наследство (“Службен весник на Република Македонија“ бр.20/04, 115/07, 18/11 и 148/11)   со овој Закон, што е ргулирано во преодните одредби, каде е утврдено дека посебните закони во јавниот сектор треба да се усогласат со Законот за концесии и јавно приватно партнерство.

Со Законот за заштита на културното наследство што е во сила, е регулиран предметот на концесија, условите и начинот на давање на концеии. Досега во Законот не беше посебно регулирано остварувањето на јавните приватни партнерства во дејноста на заштита на културното наследство. 
Целта на изменувањата на Законот за заштита на културното наследство е негово усогласување со новиот Закон за концесии и јавно приватно партнерство.
Предлогот на законот се заснова на истите начела врз основа на кои е донесен Законот за заштита на културното наследство  и Законот за концесии и јавно приватно партнерство.
Со предлогот се врши  допрецизирање и усогласување на условите и постапката за  додеување на   како концесија на добра од општ интерес на недвижното културно наследство во државна сопственост, како и терминолошко усогласување. Исто така, со предлогот се воведува можноста работите за заштита на културното наследство и работите и услугите во врска со заштитата на културното наследство да можат да бидат предмет на јавно приватно партнерство согласно прописите од областа на културното наследство и Законот за концесии и јавно  приватно партнерство.

Воедно,  се врши доуредување во делот на прекршочните одредби со воведување на мерка одземање на предмети, со цел да се спречи натамошна употреба на предмети, метал-детектори и друга опрема за детекција при археолошки истражувања, при вршење на нелегални ископувања, откривања или отстранувања на елементи од археолошкото наследство.
Во врска со изготвувањето на измените на Законот за заштита на културното наследство, Министерство за култура заради остварување на јавна расправа го објавува текстот на Предлог на Законот за изменување и дополнување  на Законот за заштита на културното наследство, со пропратните документи за негова подготовка и РИА обрасците, со цел за запознавање на пошироката јавност со оваа активност на Министерството за култура и за овозможување на нејзино вкулчување во неговата подготовка. 

Министерство за култура  планира дека овој закон ќе се донесе до крајот на оваа година.
Заинтересираните субјекти кои имаат свои предлози за измена или дополнивање на предложените законски одредби, можат до 31.10.2012 год. своите предлози и мислења да ги достават до Министерството за култура на следната електронска адреса  d.kurcioska@kultura.gov.mk
Македонија, 1000 Скопје, Ѓуро Ѓаковиќ 61,

Тел: 3240-500, 3240-523; Факс: +389(02)3226-920
e-mail: info@kultura.gov.mk   ;   www.kultura.gov.mk


